
香港文匯報訊（記者 鄭治祖）前

特首梁振英涉收取澳洲公司UGL約

5,000萬港元事件，廉政公署日前表

示已完成調查，律政司亦已發表聲明

指沒有足夠證據提出檢控，並詳列原

因解釋。然而，反對派繼續糾纏於律

政司未有尋求獨立法律意見，其中，

發起眾籌聲稱要「調查」事件的民主

黨立法會議員林卓廷，更聲稱要對律

政司司長鄭若驊提不信任動議。多名

法律界人士昨日接受香港文匯報訪問

時強調，事件涉及的法律，香港已經

有足夠案例，而且律政司的檢控工作

不受任何干預，也沒有證據顯示律政

司在此事上偏袒任何人，因此律政司

毋須浪費公帑尋求獨立法律意見。他

們呼籲反對派不要再炒作事件撈政治

油水，破壞香港司法獨立的核心價

值。

林卓廷死纏UGL事件
法律界批抽水亂法治

較早前，美國國會
「美中經濟與安全審查
委員會」發表報告，質

疑中國中央政府侵蝕香港的政治制度、法治
及言論自由，建議美國政府檢視軍民兩用高
科技出口政策，以及應否繼續將香港與中國
內地視為兩個獨立關稅區。然而，上星期我
從美方官員口中了解到，此報告非美國國務
院的官方報告，香港社會目前毋須過分憂
慮。

美方無意易港關稅地位
上周本人應美國眾議員皮滕傑（Robert Pit-

tenger）之邀請，出席了在華盛頓舉行的反恐
及反洗黑錢工作會議，並與美國國務院負責香
港事務官員會面。從此行所見所聞，本人認為
美方仍十分重視與香港之間的經貿關係，亦未
有聽到美國國務院官員表示，要改變香港在
「一國兩制」下獨立關稅區及特殊貿易地位。
我和美國國務院代表皆同意及明白，香港

在「一國兩制」下享有獨立關稅及特殊貿易

待遇的重要性。而美方一些工商界領袖亦指
出，他們不會因個別謠言而影響他們在香港
的投資，對香港「一國兩制」制度有信心。
事實上，美國與香港之間的經貿關係一直密
切，香港共有逾1,300家美國公司，其中一半
以香港為主要區域總部，有超過8萬名美國
人在港工作。每年香港與美國之間的貿易總
額高達5,000億港元，2016年美國佔本港服
貿出口總額14%，而在2017年，香港來自美
國的直接投資存量總額為812億美元。
縱使中美關係緊張，香港對內地及美國的

重要性也不會改變。美國需要香港作為透氣
口，美國企業亦需要香港融資，美國在香港
的經貿層面往來對香港的重要性也是鐵一般
事實。話雖如此，有經濟學者預測，中美之
間的貿易衝突或會對香港有長達二三十年影
響。故此，特區政府必須長期密切關注中美
貿易摩擦的發展，並適時作出適當的發展策
略和應對措施，進一步鞏固經貿往來的關
係，有備無患。 ■立法會議員 周浩鼎

（標題及小題為編者所加）

鞏固經貿往來 應對貿戰影響

&1��
「扮工」並唔係一

般打工仔嘅專利㗎，
話說撐「獨」嘅沙田

區議員陳國強噚日落區做直播，周到工
黨「假難民之父」張超雄塊橫額，俾颱
風「山竹」摧殘後成3個月都仲未有人
更換，鬧爆班反對派口口聲聲話政府善
後工作呢樣唔好、嗰樣唔好，結果自己
塊嘢爛到九彩就理都唔理，反對派呢鋪
真係大大隻回力鏢飛返畀自己！而雖然
隔籬「新民主同盟」咖喱飯塊橫額完好
無缺，但陳國強踢爆佢掛住做鋸樹騷
「扮工」，個幾月之後先肯換，「民生
乜都係小事，民主唔堅持！」
陳國強噚日去咗馬鞍山頌安邨對出嘅

行人路做直播，話張超雄塊橫額自「山
竹」吹襲之後爛咗成3個月，喺條行人
路度吊吊揈，而佢一直都有叫張超雄辦
事處快手換返塊，點知人哋睬佢都傻！

點名鬧「咖喱」鋸樹做騷
佢又點名鬧埋隔籬咖喱飯，話雖然塊橫
額睇落完整無事咁，點知原來都係「山竹」
過咗成個幾月先肯換，揶揄對方喺「山竹」
後好勤力咁落區「扮工」，搞咁多場鋸樹
騷，但就唔肯即時執好自己啲手尾。
陳國強見到咖喱飯張橫額大大隻字寫

住「民生無小事，民主要堅持」，點知
其實都係得個講，話佢根本淨係識得鬧
政府，仲幫埋咖喱飯重新改過句標語：
「民生乜都係小事，民主唔堅持」，都

真係幾貼切喎。

送張超雄「遺骸」歸物主
所謂送佛送到西，陳國強就唔似班反

對派淨係得個講字，佢又真係將張超雄
塊爛橫額送去佢辦事處，同時又計埋時
要行幾耐先去到，原來都只係兩分鐘就
得。不過佢今次又硬食閉門羹喇，惟有
張塊殘骸擺喺辦事處門口地下。
陳國強之後就話，反對派長期霸住議席

但又做唔到嘢，叫佢哋總辭但又掛住九皮
幾嘢人工賴死唔走，仲揶揄班人連用兩分
鐘換橫額咁簡單嘅嘢都做唔到，又點旨意
佢哋「爭取民主」呢。
其他網民當然加把口恥笑班反對派

啦。「Jeremy Lui」就揶揄咖喱飯：「唔
係自己友『泛民』咩？點解『犯駁威』
團隊唔理隔離（籬）個 banner？」
「Herman Ho」就暗寸咖喱飯係究極方
丈：「畀人告你刑毁呀！」
其實班反對派政棍都係最重視議席同

份糧啫，換張橫額呢啲民生小事，佢哋
話之你咩，認真你就輸了呀！

■香港文匯報記者 何西

到底人為咗博出
位可以去到幾盡？
講緊嘅係「本土

派」作家盧斯達日前為咗刷存在感就走
過界上埋反對派網台D100，諗住以為畀
人訪問下就響朵啦，點知到最後又係俾
班反對派玩狗咁玩，真係偷雞唔到蝕渣
米。結果一眾網友都鬧爆盧斯達口口聲
聲同反對派割席，但又死狗咁款為曝光
去黐班反對派，唔少得嘅當然係瘋狂恥
笑佢做炮灰啦。你估班反對派真心想拉
攏「本土派」咩，其實咪又係想食埋
「本土派」，得罪講句：到底係天真定
係傻呀？

稱上D100「和解」大口玲唔受落
話說盧斯達前幾日就上咗D100主持人

李慧玲同民協何啟明嘅節目，仲掛住自
稱嘅「本土派代表」光環諗住同反對派
和解，又話係借大台去幫「本土派」發
聲咁喎。不過你有你解釋，似乎人哋就
唔係咁受落啦，李慧玲就皺晒眉，何啟
明就反晒白眼咁，係咪真係想同你破冰
就真係見仁見智啦！

「狗主」黃毓民就喺自己個網台節目度
鬧爆盧斯達：「你哋邊×個可以代表『本
土派』？」佢又話盧斯達明知D100專打
擊「本土派」仲要去送死，擺到明係「中
晒計」，做到李慧玲好把炮請到「本土
派」咁款，「呢個咁嘅台，×你老母專打
擊『本土派』，支持『泛民』，你借佢個
台解釋，又唔敢××佢！」

「狗主」鬧中計「神駒」寸作死
「無敵神駒」仇思達見到盧斯達亦附
和出post鬧：「D100邪惡程度等同於花
生台，所有『本土派』支持者必須予以
最嚴厲的抵制，不應接受李慧玲（又稱
八婆玲、大口玲）之引誘。D100主持諸

如吳志森、黎則奮、桑普、傑斯、梁國
雄之流，長期在該平台抹黑『本土
派』，喪盡天良，人神共憤。」
「香港文匯報忠實讀者」「JoJo Wu」

就製圖抽盧斯達水，話D100擺到明就係
一個大伏，盧斯達仲要狗衝去踩陷阱，
連神駒都留言恥笑：「以為有得曝光好
爽，邊有咁大隻蛤乸隨街跳！」
反對派口口聲聲話要同「本土派」合

作，但其實根本只係想食埋「本土派」
啲票；另一面「本土派」又話要同反對
派割席，結果𠵱 家所謂嘅「本土派代
表」又衝去同人和解破冰咁，一個二個
都華麗轉身咁款，真係難分真與假喎！

■香港文匯報記者 何西

以為得電視節目
先可以有預告？噚
日公民黨舉行黨員

大會兼換莊，創黨黨魁余若薇一早事先
張揚唔會競選連任執委，就連報名表都
無遞到，而喺眾人會見傳媒之前，就有
黨工「預告」余若薇分分鐘會淚灑鏡頭
前咁喎！最後喊就係喊，不過係連任外
務副主席嘅陳淑莊喊到豬頭丙咁款，反
而余若薇眼水都無多滴，人哋Last Day

都俾你搶鏡成咁，陳淑莊呀，陳淑莊，
你叫余若薇情何以堪呢？

公民黨噚日「選」出新一屆執委會，
結果係有遞報名表嗰20個全部自動當
選，其中18個仲要係上莊留低嘅，只有
政策倡議執委王嘉盈同青年公民主席張
鈞翹屬於新執委。
連任黨主席嘅袋巾梁（梁家傑）話，

公民黨未來嘅重點工作方向會側重於地
區上做好民生工作，絕對唔會畀人「堅
離地」嘅感覺喎，仲好自豪咁話：「你
睇譚文豪8日內開咗兩間九東辦事處就知
啦！」譚文豪聽到就即刻反駁話係7日先
啱，「由星期六到星期六嘛」，而袋巾
梁就好似小學生上堂咁，即場計畀大家
睇，「星期六至星期六咪8日囉！我有計
過先㗎！」不過，地區工作並唔係話開
多一兩間辦事處就做得好，亦都唔係話
喺反對派啲「兄弟」度挖區佬過檔就可
以當正自己幾咁疊馬㗎！

戇橋迴避政治 褪軚忽然民生
佢哋仲忽然「民生最優先，政治放一

邊」，連任黨魁嘅戇橋（楊岳橋）被問
到點睇國歌法本地立法時，就冇正面回
應，仲話其實有好多民生議題更值得留
意咁，睇落好似真係想一改政治行頭嘅
風格，嚟個華麗轉身喎！不過講係咁講
啫，公民黨同其他反對派政黨話重視民
生都講咗咁多年，有咩實際成果，大家
有眼得見啦！
呢次黨員大會嘅焦點之一就係余若薇退

下火線，總幹事余心美就喺仲開緊閉門會
議嗰陣同傳媒講定，袋巾梁喺會上有獻花
畀余若薇，會見傳媒時可以重現畀大家
睇，仲「預告」定余若薇可能會落淚喎！

預告喊無料到 主角縮配角哭
點知真係天氣不似如期，話就話會落

淚，但余若薇由發表感言以至收花都係
一滴眼淚都擠唔出，正當記者仲煩緊無
相交嘅時候，企佢隔籬嘅陳淑莊就即刻
淚灑現場，謀殺閃光燈。話晒都係人哋
Last Day啦，搶晒余若薇焦點似乎唔太
好，呢啲咪叫妹仔大過主人婆囉！

■香港文匯報記者 何西

狗衝「大台」踩陷阱 盧斯達「獻頭」被恥笑

余若薇退隱無淚 陳淑莊搶鏡「代喊」？

香港文匯報訊（記者 鄭治祖）包括5名
區議員在內的59人，因不滿民主黨新界東
立法會議員林卓廷在區務上隻手遮天、安
插親信，打擊非其派系的黨友，拉隊退出
民主黨，為該黨史上最大規模的退黨潮。
退黨者之一的北區區議員劉其烽批評，林
卓廷未經其同意就安排其「徒弟」郭㙟豐
轉區「服務」。被認為是「林派」的民主
黨北區黨團召集人陳旭明除了發聲明反
駁，昨日更舉行記者會力數劉其烽的指控
失實，又找來郭㙟豐及數名「蒙面義
工」，試圖讓他們現身說法，然而絕大部
分人都是對着手機讀稿。
劉其烽在日前的退黨記者會上，狠批林

卓廷漠視黨內機制，任意將郭㙟豐從原本
負責的北區聯和墟選區調至天平西，繞過
名義上是郭「師父」的他，更不讓其助理
張京樑在天平西「服務」。

開記招駁劉其烽
陳旭明除為此發表聲明外，昨日更召開

記者會，再次力數劉其烽不是。他稱郭㙟
豐在加入民主黨擔任社區主任的初期，已
表示希望能在天平西「服務」，但劉其烽
稱張京樑也有興趣在該區「服務」，於是
他建議劉邀請張加入民主黨，若張同意加
入，就會支持張「服務」天平西。
他續稱，直到今年10月，劉其烽稱張京
樑拒絕加入民主黨，最後才決定由郭㙟豐
出任天平西社區主任，更大爆劉其鋒與他及
林卓廷「一直合作愉快」，很多決定劉也沒
有異議，着對方「分開也不應惡言相對」。
郭㙟豐就拿着手機逐字讀出講辭。他稱

自己當時先到聯和墟服務，林卓廷、陳旭
明及劉其烽皆稱會觀察自己的工作表現，
再作下一步安排，而到了今年9月，林稱
要等待張京樑加入民主黨，如果成事就會
全力支持張在天平西開展地區工作，然而
在10月底的黨團會議上，劉最終表明張不
會入黨。
他又稱，自己最後一次見劉其烽是在本

月6日，當時對方報稱不小心弄丟了其轉

區申請表格，而他即場稱可以填寫新表
格，但被對方拒絕，最後該表格卻被對方
在退黨記者會上公開，感到不開心。

撐場義工蒙面閃縮
此外，陳旭明還找來多名報稱義工者撐

林卓廷，但眾人表現相當閃縮，除了就座
位安排你推我讓，務求不用坐首排外，部
分人更戴帽及口罩。他們與郭㙟豐一樣，
都是看着手機讀出挺林的言論，稱林「勤
力」、「細心」云，其中一名「林卓廷辦
事處職員」更稱，劉其烽常「推莊」把個
案轉給林處理云云。

「林派」導演內訌劇 班馬讀稿鬧「指控」
陳曼琪批林濫用議員身份

港區全國人大代表、律師陳曼琪表示，
廉署就事件作出長時間調查，律政司亦按照
既定程序作出合法、合規則的決定，整個過
程中彰顯了香港司法獨立的核心價值，而所
有檢控決定並非律政司司長個人的決定。
她批評林卓廷濫用議員身份不斷向有關
部門施壓，並就個案「指指點點」，更不時
「透露」所謂「廉署消息」，直到律政司作
出決定仍死纏不休，誓要「釘死」梁振英及
鄭若驊，目的只是撈政治油水，藉機提高自
己的知名度，「這種刻意破壞香港核心價值
的行為，實在是要不得。」

何君堯質疑背後政治目的
立法會調查UGL事件專責委員會委員、

律師何君堯認為，律政司有獨立的判斷能
力，亦有眾多的法律專家，更有專科負責檢
控，是否尋求獨立法律意見根本是律政司的
決定，坊間毋須質疑，況且若尋求獨立法律
意見，反對派一樣可以「雞蛋裡挑骨頭」，
令事件沒完沒了。
他又質疑，林卓廷及尹兆堅一方面聲稱

要追究事件，一方面又要眾籌，「到底他們
有何政治目的？錢從何來？怎知道這些錢是
否來自外國資金？這樣發起眾籌根本很有問
題。」

黃國恩：不容干涉律政司
執業律師、中國人民大學法學博士黃國恩

表示，刑事檢控完全由律政司決定，基本法
第六十三條更規定了律政司的刑事檢控權不
受任何干涉，其決定是最終決定，法庭也不
能干預。
他又指，律政司有專業能力判斷作出刑事

檢控與否，亦對最終決定負全責。因此在一
般情況下，律政司不會尋求獨立法律意見，
「除非是案件涉及的法律複雜，而律政司內
部沒有相關人才處理，或者尋求獨立法律意
見是避免予人偏袒的觀感或利益衝突，但明
顯這兩個理由均不適用於UGL一事。」
他更指出，事件事實清晰，是發生在特
首選舉前的正常商業行為，證據薄弱，不足
以檢控，適用法律亦不艱深，加上梁振英是
前任特首，與現任律政司及廉署毫無利益關
係，現任官員絕對不會對其作出偏袒。

傅健慈批借題發揮撈本錢
中澳法學交流基金會副秘書長傅健慈表

示，如果律政司本身有相關法律領域專業能
力的人員，或不涉及利益衝突，便不用尋求
獨立法律意見。他又指，現時香港有關公職
人員行為失當的案例是足夠的，為律政司提
供充分清晰的參考，故此不用浪費公帑去尋
求獨立法律意見。
他更批評反對派無限上綱上線，藉事件
撈政治本錢，借題發揮，誤導全港市民，企
圖破壞律政司的聲譽和行之有效、實事求是
的檢控政策。

▲神駒鬧爆D100係「喪盡天良，人神共
憤」。 fb截圖

◀節目期間，何啟明聽到反晒白眼，李慧
玲就皺晒眉。 片段截圖

■ 陳 淑 莊
（左）淚灑當
場，搶晒余
若薇（右）
鏡。
香港文匯報

記者
何西 攝

■陳國強展示張超雄的爛橫額。片段截圖

■陳旭明（紅衣者起右三）及郭㙟豐（右
二）力數劉其烽不是。

香港文匯報記者鄭治祖 攝

